
 
         

VENDIM  

  

 

Data e miratimit: 26 nëntor 2011 

 

 

Lënda nr. 36/10 

  

Zvezdana DIMITRIJEVIĆ    

 

kundër  

  

UNMIK-ut   

  

Paneli Këshillëdhënës për të Drejtat e Njeriut, i mbledhur më 26 nëntor 2011, 

Me anëtarët vijues të pranishëm: 

 

Z. Marek NOWICKI, Kryetar  

Z. Paul LEMMENS 

Znnj. Christine CHINKIN 

 

Të ndihmuar nga  

Z. Andrey ANTONOV, Zyrtar ekzekutiv   

 

Pa shqyrtimit të ankesë së sipërpërmendur, të paraqitur në pajtim me nenin 1.2 të 

Rregullores së UNMIK-ut nr. 2006/12 të datës 23 mars 2006 për themelimin e Panelit 

Këshillëdhënës për të Drejtat e Njeriut, 

 

Pas diskutimeve, vendosi si në vijim: 

 

I. PROCEDURA PRANË PANELIT 

 

1. Ankesa u paraqit më 30 mars 2010 dhe u regjistrua në ditën e njëjtë.  

 

 

 

 

II. FAKTET   

2. Ankuesja thekson se ajo ishte e punësuar nga ndërmarrja në pronësi shoqërore 

“Ramiz Sadiku KNI”, Prishtinë, nga 1972 deri më 1990.  

 

3. Më 10 janar 2007, pasi mësoi se ndërmarrja privatizohej, ankuesja parashtroi kërkesë 

në Agjencinë Kosovare të Mirëbesimit (AKM) duke kërkuar që ajo të përfshihet në 

listën e punëtorëve që kishin të drejtë në 20% të fitimit nga privatizimi i ndërmarrjes. 

Mirëpo, kërkesa e saj u refuzua dhe emri i saj nuk u përfshij në listën përfundimtare 

të punëtorëve të cilët kishin të drejtë në 20 % e fitimit, të publikuar më 4 mars 2009 

nga Agjencia Kosovare e Privatizimit (AKP).  

 

4. Më 23 mars 2009, ankuesja parashtroi ankesë në Dhomën e Posaçme të Gjykatës 

Supreme të Kosovës për çështje që lidhen me Agjencinë Kosovare të Mirëbesimit 

(Dhoma e Posaçme) kundër AKP-së si pasardhëse e AKM-së, ku ajo kërkoi që të 

përfshihet në listën e punëtorëve që kishin të drejtë në këtë fitim.  

 

5. Më 5 maj 2009, the KPA paraqiti parashtresë në Dhomën e Posaçme në të cilën 

thuhej se ankuesja nuk i plotësonte kushtet për t’u përfshirë në listë, të përcaktuara në 

nenin 10.4 të Rregullores së UNMIK-ut nr. 2003/13 mbi transformimin e të drejtës së 

shfrytëzimit në pasurinë e paluajtshme në pronësi shoqërore. AKP theksoi se ankuesja 

nuk ishte e regjistruar si punëtore në këtë ndërmarrje në kohën e privatizimit dhe se 

nuk ka deponuar deklaratë për diskriminim.   

 

6. Më 22 prill 2010, Dhoma e Posaçme mbajti një seancë dëgjimore për këtë çështje. 

Gjatë dëgjimit, ankuesja theksoi se marrëdhënia e saj e punës me këtë ndërmarrje 

përfundoi më 1990 për shkak të bankrotimit të ndërmarrjes, dhe se largimi i saj nuk 

ishte diskriminues.  

 

7. Më 10 qershor 2011, Dhoma e Posaçme morri aktgjykim për këtë çështje, me të cilin 

e hodhi poshtë kërkesën e ankueses. Dhoma e Posaçme theksoi se ankuesja nuk i 

përmbushi kushtet e përcaktuara në nenin 10.4 të Rregullores së lartcekur të UNMIK-

ut nr. 2003/13.   

 

 

III. ANKESA  

 

8. Ankuesja ankohet se përjashtimi i saj nga lista e punëtorëve të cilët kishin të drejtë në 

20 % ishte kundër ligjit. Ajo thekson se është në listën e pagave të “Ramiz Sadikut 

KNI” për më shumë se  17 vite dhe prandaj kishte të drejtë në një pjesë përkatëse të 

fitimit nga privatizimi.   

 

 

IV. LIGJI 

 

9. Para se të shqyrtojë lëndën për bazueshmërinë e saj Paneli duhet të vendosë nëse do 

ta pranojë rastin, duke marrë parasysh kriteret për pranim të përcaktuara në nenet 1, 2 

dhe 3 të Rregullores së UNMIK-ut nr. 2006/12.  

10. Sipas nenit 1.2 të Rregullores, Paneli ka juridiksion për ankesat që kanë të bëjnë me 

shkeljet e pohuara të të drejtave të njeriut të kryera nga UNMIK-u. 

 

11. Më 9 dhjetor 2008, përgjegjësia e UNMIK-ut lidhur me gjyqësorin në Kosovë 

përfundoi me marrjen e kontrollit të plotë operacional nga Misioni i Bashkimit 

Evropian për Sundimin e Ligjit në Kosovë (EULEX) në fushën e sundimit të ligjit, 

pas deklaratës së bërë nga Kryetari i Këshillit të Sigurimit të Kombeve të Bashkuara 

më 26 nëntor 2008 (S/PRST/2008/44), duke përshëndetur angazhimin e vazhdueshëm 

të Bashkimit Evropian në Kosovë.  

 

12. Paneli thekson se në kohën kur është marrë aktgjykimi i formës së prerë i Dhomës së 

Posaçme për rastin e ankueses, UNMIK-u më nuk ushtronte pushtet ekzekutiv mbi 

gjyqësorin e Kosovës dhe nuk kishte përgjegjësi për shkeljet e të drejtave të njeriut të 

cilat pohohet se janë kryer nga gjykatat, ashtu siç është gjykuar nga Paneli në rastin 

Islami (Paneli Këshillëdhënës për të Drejtat e Njeriut, Islami, nr. 13/10, vendim i 16 

shtatorit 2011, § 20). 

 

13. Për këtë arsye, Paneli konsideron se ankesa është jashtë juridiksionit ratione 

personae, dhe prandaj duhet të shpallet e papranueshme.  

 

 

PËR KËTO ARSYE, 

 

Paneli unanimisht,  

 

E SHPALL ANKESËN TË PAPRANUESHME. 

 

 

 

 

Andrey ANTONOV      Marek NOWICKI 

Zyrtar ekzekutiv                  Kryetar     

              
      


